
GOUVÈNÈ CUOMO ANONSE SIBVANSYON $3,6 MILYON DOLA POU FÒMASYON NAN DJÒB 
 

Pwogram Career Pathways pou prepare travayè yo pou sektè travay ki gen gwo demann 

 

Gouvènè Andrew M. Cuomo jodia te anonse $3.6 milyon dola pou sipòte edikasyon ak pwogram 

fòmasyon travay kap ede travayè ki gen revni fèb yo pou jwenn travay nan sektè ki gen demann enpòtan 

pou travayè kalifye. Disponib atravè Pwogram Career Pathways, finansman sa ap ranfòse efò pou bay 

patisipan yo avèk yon liy aksyon ki klè ak fyab pou akeri nouvo konpetans, garanti opòtinite pou jwenn 

piwo salè nan lavni ak pwogrese nan karyè yo.  

 

“Nan bay travayè yo yon kout pous nan mache travay la ak asire ke biznis Empire State yo gen aksè a 

mendèv nivo mondyal nou an, nap grandi ekonomi an pandan nap kreye nouvo opòtinite pou Nouyòkè 

yo,” Gouvènè Cuomo te deklare. “Finansman sa a sipòte pwogram ki abilite fi ak gason kap travay di yo 

pou pouswiv karyè yo nan endistri kap devlope yo, ak debloke potansyèl pou kwasans nan kèk nan sektè 

biznis nou yo ki pi vibran. Mwen kontan dèske mwen te fè anons sa a jodia, e map rete tann pou m wè li 

benefisye kominote yo ozalantou eta pou ane kap vini yo.” 

 

Plis pase $3.6 milyon dola te atribye pa Biwo Asistans Tanporè ak Dezabilite Eta New York [New York 

State Office of Temporary and Disability Assistance (OTDA)] a 14 òganizasyon ki baze sou kominote nan 

eta pou opere pwogram Career Pathways. 

 

Pwogram Career Pathways a òganize tankou yon seri etap ki kondwi patisipan yo nan direksyon plasman 

travay e ogmante opòtinite salè. Lè yo bay kalifikasyon ki rekonèt pa endistri a, sètifikas ak/oswa lisans 

lè sa apwopriye, pwogram Career Pathways a bay prèv eksperyans ki rann travayè yo atiran a potansyèl 

anplwayè yo.  

 

Sektè endistri yo idantifye lokalman e li gen ladan sa yo ki bezwen travayè kalifye e ki enpòtan pou sante 

ekonomik rejyon an. 

 

“Career Pathways relye edikasyon debaz a fòmasyon okipasyonèl, konbine avèk sèvis sipò entegre, 

pèmèt moun yo pou avanse pandan letan a travay ki peye pi byen,” te deklare Komisyonè OTDA Kristin 

M. Proud. “Apwòch sa a souvan kondwi a piwo benefis ak salè.” 

Moun ki elijib yo pou pwogram lan gen ladann jèn adilt ki pap travay ant laj 18 ak 24 ane ak moun yo ki 

resevwa asistans piblik. Sektè ki sible yo enkli swen sante, konstriksyon, manifakti, ospitalite ak sèvis 

biznis. 

 

Óganizasyon ki annaprè yo te resevwa finansman: 

 

Òganizasyon Kantite Lajan Konte ki Sèvi yo 

Catholic Family Center $270,000 Monroe 

SOBRO $270,000 Bronx 

El Barrios Operation Fightback $270,000 New York City 

JCC of Greater Coney Island $269,000 New York City 

WIB of HMO $270,000 

Herkimer, Oneida, 

Otsego 

Highbridge Community Life 

Center $269,000 Bronx 

Strive $269,000 New York City 

Buffalo and Erie County 

Workforce Development 

Consortium, Inc. $270,000 Erie 

WestCOP $230,000 

Orange, Ulster, 

Westchester, 

Putnam 

Albany Community Action 

Partnership $270,000 

Albany, 

Schenectady, 

Rensselaer 

Opportunities for a Better 

Tomorrow $269,000 New York City 

NADAP $270,000 New York City 

North Country Workforce 

Partnerships Inc. $270,000 

Clinton, Essex, 

Franklin, St. 

Lawrence 

Stanley Isaacs Neighborhood 

Center $203,000 New York City 

 

 

Depite Charles Rangel te deklare, “Mwen remèsye Gouvènè Cuomo pou angajman l nan bay resous ki pi 

nesesè ak opòtinite travay pou Nouyòkè yo, e mwen aplodi l paske li rekonèt valè gwo inisyativ tankou 

pwogram Career Pathways. Ranfòsman finansye sa a pou òganizasyon yo nan distri kongrè mwen an se 

yon envestisman entelijan nan avni ekonomik eta nou an, e li pral san dout ede anpil moun ki gen talan 

pou re-kontribye nan kominote a.”  

 

Depite Louise Slaughter te deklare, “Ekonomi Rochester konte sou konpayi inove ak wo teknoloji ki gen 

yon bezwen kwasan pou travayè kalifye yo avèk fòmasyon apwofondi. Finansman sa yo pral asire ke nap 

prepare travayè lokal yo pou travay demen epi ede pou bay opòtinite pou moun yo kap chèche pou 

avanse karyè yo.” 

 

Depite Nita Lowey te deklare, “Pwogram tankou Career Pathways enpòtan pou asire ke travayè yo nan 

anba Hudson Valley gen konpetans ak spesyalite teknik ki nesesè pou ranpli pozisyon ki nan sektè wo 

demann. Antanke Ansyen manm nan Komite Afektasyon an, mwen te lite pou fon enpòtan sa yo e 

mwen pral kontinye asire ke nou envesti nan mendèv nou an.” 

 

Depite José E. Serrano te deklare, “Finansman enpòtan sa a pral ede rezidan Bronx yo pou jwenn nouvo 

konpetans epi kreye nouvo opòtinite travay pou tèt yo. Sa a se yon envestisman enpòtan nan Bronx, e 

mwen vle konplimante alafwa SOBRO ak Highbridge Community Life Center nan resevwa sibvansyon sa 

yo. Toulède òganizasyon sa yo ap fè travay enpòtan nan Bronx, e finansman sa a pral sèlman amelyore 

kapasite yo. Mwen vle egalman felisite Gouvènè Cuomo pou travay li nan kesyon sa yo, e paske li asire 

ke Bronx kapab benefisye nan pwogram enpòtan sa a.” 

 

Depite Carolyn B. Maloney te deklare, “Fòme travayè Ameriken yo pou reponn a demann pwochen 

kwasans travay se pi bon fason pou asire nou gen mendèv kalifye ke nou pral bezwe nan fason pou nou 

fè konpetisyon nan ekonomi mondyal la. Pwogram tankou Career Pathways bay yon gwo sèvis nan 

prepare Nouyòkè yo pou pwochen opòtinite karyè nan sektè yo ki enpòtan nan ekonomi rejyon an. 

Mwen kontan paske eta nou an ap fè envestisman enpòtan sa a.” 

 

Depite Nydia M. Velasquez te deklare, “Pwogram sa yo ede Nouyòkè yo jwenn konpetans ak fòmasyon 

ki pèmèt yo garanti travay ki peye byen epi avanse karyè yo. Mwen kontan paske mwen wè ke 

gouvènman federal ak eta envesti nan invisyativ sa yo.” 

Depite Brian Higgins te deklare, “Yon edikasyon nan konpetans nesesè pou fè konpetisyon nan ekonomi 

mondyal la se youn nan zouti ki pi enpòtan nou kapab bay travayè nou yo. Pwogram fòmasyon mendèv 

ak travay, tankou sa yo, pral fè yon wout long nan direksyon pou asire ke travayè sa yo prepare pou pran 

avantaj de tout opòtinite yo ki disponib a yo menm epi gen yon avni ki gen siksè.” 

 

Depite Yvette D. Clarke te deklare, “Mwen vle felisite Gouvènè Cuomo nan sipò l pou opòtinite pou yon 

demen miyò, sa ki pral pèmèt travayè yo nan Brooklyn ki vle devlope konpetans yo pou patisipe nan 

ekonomi venteyinyèm syèk la. Chomaj rete yon pwoblèm grav nan plizyè kote nan Brooklyn. Pwogram 

lan pral kontribye nan apariman avèk siksè konpetans nesesè sa yo avèk travay ki disponib yo.” 

 

Depite Paul Tonko te deklare. “Gen plizyè milyon pozisyon ki vid nan tout peyi a ki te rete vid pandan 

plizyè ane akoz de yon eka nan konpetans ki obligatwa ak sa Ameriken yo ki pap travay posede. 

Patenarya Aksyon Kominotè Albany gen yon repitasyon solid pou ede Nouyòkè yo devlope konpetans yo 

pou kalifye pou travay ki byen peye, e yo byen merite sipò sa a. Mwen remèsye Gouvènè Cuomo pou 

efò kontinyèl li nan ranfòse klas mwayèn lan nan Capital Region nan konsantre sou travay ak motè 

ekonomi nou an nan New York. Nan Kongrè a mwen rete yon sipòtè farouch de pwogram sa yo kòm 

devlopman ekonomik kontinye pou l premye preyokipasyon nan konvèsasyon m avèk elektè yo.” 

 

Depite Bill Owens te deklare, “Finansman sa a pou pwogram fòmasyon travay pral ede travayè ki gen 

salè fèb ak sa ki nan chomaj yo aprann konpetans konpayi yo nan zòn lan bezwen an ijans. Pwogram sa 

yo se yon bon fason pou ede anplwayè lokal yo ak sipòte travayè yo ki vle kòmanse nouvo karyè ki 

otman kalifye ki an demann. Mwen aplodi Gouvènè a pou anons sa a.” 

 

Depite Chris Gibson te deklare, “Menmsi chomaj la rete wo nan peyi a, plizyè milyon pozisyon travay 

rete vid paske anplwayè yo pa kapab jwenn anplwaye ki gen kalifikasyon ki nesesè. Edikasyon ak 

pwogram fòmasyon travay se yon konpozan enpòtan efò pou fè Ameriken yo retounen travay ak 

devlope ekonomi nou an.” 

 

Depite Sean Patrick Maloney te deklare, “Avèk anpil nan vwazen mwen yo nan Hudson Valley gen 

difikilte pou jwenn travay ki peye byen, envestisman sa a pral stimile kwasans ekonomik nan sipòte 

edikasyon ak fòmasyon travay pou konekte vwazen nou yo avèk nouvo kalifikasyon ak karyè nan elaji 

endistri yo.” 

 

### 

